
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 712-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ պաշտպանության նախարարություն
	04.04.2022թ.

	
	NՊՆ/510/1627-2022

	 Դիտողություններ և առաջարկություններ չունի:
	

	2. ՀՀ ոստիկանություն
	1.04.2022թ.

	
	N1/21/27218-22

	Առարկություններ և առաջարկություններ չունի:
	

	3. ՀՀ Ազգային անվտանգության ծառայություն
	06.04.2022թ.

	
	N11/361

	Դիտողություններ և առաջարկություններ չունի:
	

	4. Վարչապետի աշխատակազմի քաղաքացիական ծառայության գրասենյակ
	07.04.2022թ.

	
	N /46.3/10846-2022

	Նախագծով առաջարկվում է Կառավարության 2014 թվականի հուլիսի 3-ի N 712-Ն որոշման (այսուհետ՝ Որոշման) N 11․1 հավելվածը շարադրել նոր խմբագրությամբ։ Նախագծի հիմնավորման համաձայն՝ փոփոխությունը պայմանավորված է փրկարար ծառայության պաշտոնների նոր դասակարգմամբ։ Միաժամանակ նշվում է, որ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 8-րդ հավելվածով սահմանված 67 պաշտոնների դասակարգման խմբերից Որոշման N 11․1-ին հավելվածով սահմանվում են միայն 16 խմբեր, ինչի արդյունքում անվանացանկով որոշ պաշտոնների խմբերի փոփոխությամբ պայմանավորված առաջանում են թերի կարգավորումներ և օրենսդրական հակասություններ, մասնավորապես՝ որոշ պաշտոններ զբաղեցնող ծառայողների հնարավոր չէ վճարել հավելումներ։ 
Օրենքի 3-րդ հոդվածի 1-ին մասի 2-րդ կետի ա) ենթակետի համաձայն՝ հավելումը (…) զինվորական, քրեակատարողական և փրկարար ծառայության, առանձնակի ռիսկայնության, ինչպես նաև հատուկ մասնագիտացման առանձնահատկություններով պայմանավորված` պաշտոնային դրույքաչափի նկատմամբ հաշվարկվող տոկոսային ավելացում կամ պաշտոնային դրույքաչափին դրամական բացարձակ մեծությամբ սահմանվող ավելացում է։ Օրենքի 16-րդ հոդվածի 5-րդ մասը սահմանում է, որ զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում, ծառայության առանձնահատկություններով պայմանավորված, տրվում են հավելումներ, որոնց վճարման դեպքերը, չափերը և կարգը սահմանում է Հայաստանի Հանրապետության կառավարությունը: Ինչպես Օրենքի վերոնշյալ սահմանումից, այնպես էլ 16-րդ հոդվածի 5-րդ մասի կարգավորումից հետևում է, որ հավելումները պետք է տրվեն միայն առանձնահատուկ պայմաններում ծառայություն իրականացնողներին կոնկրետ դեպքերում։ Սակայն Նախագծով ներկայացված առաջարկությունից հետևում է, որ հավելումը նախատեսվում է 8-րդ հավելվածով սահմանված բոլոր 67 խմբերում ընդգրկված ծառայողներին։ Հարկ է նկատել, որ եթե Օրենքի վերը նշված սահմանումից բխող ծառայության առանձնահատկությունները բնորոշ լինեին բոլոր 67 խմբերին, ապա օրենսդիրը հավելումների վճարման դեպքերի, չափերի և կարգի սահմանման իրավասությունը չէր վերապահի Կառավարությանը, այլ Օրենքով ուղղակիորեն կսահմանվեր համապատասխան հավելումներ, ինչպես օրինակ՝ արտաժամյա աշխատանքի համար տրվող հավելումները։
Ելնելով վերոգրյալից՝ գտնում ենք, որ Նախագծով ներկայացված առաջարկությունը խնդրահարույց է։
	Ընդունվել է
Նախագծի հավելվածը վերախմբագրվել է, որի արդյունքում նախատեսված թվով 67 պաշտոնների խմբերից թողնվել է թվով 19 պաշտոնների խմբեր (փաստացի՝ 21 խումբ, քանի որ ներառված են նաև վարչական պաշտոն զբաղեցնող ՓԾ տնօրենը և տեղակալը)։

	5.ՀՀ աշխատանքի և սոցիալական հարցերի նախարարություն
	11․04.2022թ.

	
	N ՄՆ/ԺՍ-1 -3/9589-2022

	Նախագծի հավելվածով նոր խմբագրությամբ է ներկայացվում Կառավարության 03.07.2014 N 712-Ն որոշման (այսուհետ՝ Որոշում) N 11.1. հավելվածը, որով սահմանված են փրկարարական ծառայողների առանձնահատուկ պայմանների համար տրվող հավելումների չափերը՝ ըստ պաշտոնների դասակարգման խմբերի։ Նախագծի հավելվածով հավելումներ են նախատեսվում նաև այն պաշտոնների խմբերի համար, որոնց համար գործող N 11.1. հավելվածով հավելումներ նախատեսված չեն։ Հավելվածի գործող տարբերակով հավելումների չափերի տարբերակման առումով նկատվում է մեկ օրինաչափություն՝ 13-րդ խմբից բարձր մինչև գեներալական կազմի՝ 3-րդ խումբ հավելումների չափերը յուրաքանչյուր հաջորդ խմբի համար սահմանված է ավելի բարձր չափով, իսկ «9/5»-րդ խմբից ցածր՝ հավելման չափերի մասով, ընդհակառակը, ավելի ցածր խմբի համար նախատեսված է ավելի բարձր չափի հավելում։ Այս մոտեցումը, որքան էլ, որ պահպանված է Նախագծի հավելվածի խմբից խումբ անցումների ժամանակ, այնուամենայնիվ խախտված է խմբի ներսում ենթախմբերի մասով նոր չափերը նախատեսելու առումով։ Հետևաբար, առաջարկվում է առնվազն վերանայել 9/5-րդ խմբից ցածր՝ հավելման չափերը, ավելի ցածր ենթախմբի համար նախատեսելով ավելի բարձր չափի հավելում, քան նախորդը։
Մյուս կողմից, հարկ է անդրադառնալ Նախագծի հավելվածով նախատեսվող բուն հավելման չափերին, այս առումով անհասկանալի է, թե հաշվարկման ինչ սկզբունք կամ օրինաչափություն է ընտրվել այս կամ այն պաշտոնի համար հավելման չափերի նախատեսման հարցում։ Տվյալ դեպքում, եթե, ենթադրենք, որ հաշվի է առնվել «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 8-րդ հավելվածով յուրաքանչյուր պաշտոնի համար սահմանված պաշտոնային դրույքաչափը և դրանից որոշակի տոկոսաչափերով է հաշվարկվել հավելման չափերը, ապա Նախագծի հավելվածի հավելումները համեմատելով նույն պաշտոնների համար Օրենքի 8-րդ հավելվածով սահմանված պաշտոնային դրույքաչափերի հետ կարող ենք տեսնել, որ ընտրված չէ կոնկրետ որևէ միասնական տոկոսաչափ։ Մեկ այլ ուսումնասիրությամբ, եթե դիտարկենք Օրենքի 8-րդ հավելվածով սահմանված պաշտոնների դասակարգման աղյուսակով յուրաքանչյուր ավելի բարձր ենթախմբի պաշտոնի համար յուրաքանչյուր հաջորդ պաշտոնին անցման դեպքում աշխատավարձի հաշվարկների գործակիցների միջև տարբերության օրինաչափությունը (օրինակ, 0.02, 0.04, 0.06 մինչև 0.22 միավորով ավելի), ապա Նախագծի հավելումների մասով նման օրինաչափություն ևս սահմանված չէ։ 
Ամփոփելով հարկ է նշել, որ որոշման գործող կարգավորումներով ևս որևէ կարգ սահմանված չէ հավելումների չափերի հաշվարկման առումով, մինչդեռ այս մասով պահանջ սահմանված է Օրենքի 16-րդ հոդվածի 5-րդ մասի կարգավորմամբ, համաձայն որի՝ զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում, ծառայության առանձնահատկություններով պայմանավորված, տրվում են հավելումներ, որոնց վճարման դեպքերը, չափերը և կարգը սահմանում է ՀՀ կառավարությունը:
Էական նշանակություն ունի նաև այն, որ Որոշման նախաբանի համաձայն՝ Որոշումն ընդունվել է «Զինվորական ծառայության և զինծառայողի կարգավիճակի մասին» օրենքի 61-րդ հոդվածի 18-րդ մասի և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 16-րդ հոդվածի 5-րդ մասի պահանջներին համապատասխան։
Հարկ է նշել նաև, որ Օրենքի 3-րդ հոդվածի 1-ին մասի 1-ին կետի և 2-րդ կետի «ա» և «բ» ենթակետերի համաձայն՝ 
· հիմնական աշխատավարձը (այսուհետ նաև` պաշտոնային դրույքաչափ)` նույն հոդվածի 1-ին մասի 4-րդ կետով նախատեսված բազային աշխատավարձի և նույն մասի 5-րդ կետով նախատեսված գործակցի արտադրյալն է,
· լրացուցիչ աշխատավարձն աշխատավարձի փոփոխական մաս է, որը հաշվարկվում է պաշտոնային դրույքաչափի նկատմամբ, և որի վճարումը պայմանավորված է նույն կետի «ա» և «բ» ենթակետերում թվարկված որևէ պայմանի և (կամ) պայմանների առկայությամբ և ներառում է`
ա. հավելում` նույն ենթակետում նշված պայմաններից որևէ մեկի կամ դրանցից մի քանիսի, այն է՝ ՀՀ աշխատանքային օրենսդրությամբ սահմանված ծանր, վնասակար, առանձնապես ծանր, առանձնապես վնասակար աշխատանքներ կատարելու, բարձրլեռնային վայրերում, արտաժամյա, գիշերային ժամերին, հանգստյան, տոնական օրերին աշխատելու, զինվորական, քրեակատարողական և փրկարար ծառայության, առանձնակի ռիսկայնության, ինչպես նաև հատուկ մասնագիտացման առանձնահատկություններով պայմանավորված` պաշտոնային դրույքաչափի նկատմամբ հաշվարկվող տոկոսային ավելացում կամ պաշտոնային դրույքաչափին դրամական բացարձակ մեծությամբ սահմանվող ավելացում,
բ. հավելավճար` նույն ենթակետում նշված պայմաններից որևէ մեկի կամ դրանցից մի քանիսի, այն է՝ դասային, դիվանագիտական աստիճանների, տվյալ պաշտոնի ենթախմբին համապատասխանող դասային աստիճանից բարձր դասային աստիճան ունենալու, կոչումների, աշխատանքային և(կամ) ծառայության ստաժի, օտար լեզուների իմացության համար պաշտոնային դրույքաչափի նկատմամբ հաշվարկվող տոկոսային ավելացում։
Օրենքի նշված իրավանորմերի համադրության արդյունքում հարկ է փաստել, որ հավելումը՝ որպես լրացուցիչ աշխատավարձ, հանդիսանում է աշխատավարձի փոփոխական մասը, որը հաշվարկվում է պաշտոնային դրույքաչափի նկատմամբ, որի համար, սակայն, սահմանված է, որ այն՝ պաշտոնային դրույքաչափի նկատմամբ հաշվարկվող տոկոսային ավելացում կամ պաշտոնային դրույքաչափին դրամական բացարձակ մեծությամբ սահմանվող ավելացում է։
Նշվածով պայմանավորված՝ առաջարկվում է Նախագծի հավելվածով սահմանել հավելումների վճարման կարգը (օրինակ նախատեսել, որ հավելումը հաշվարկվում է տվյալ պաշտոնի պաշտոնային դրույքաչափի «X» տոկոսի չափով կամ մշակել որոշակի օրինաչափություն կամ միասնական մոտեցում, որին համապատասխան նոր կսահմանվեն Որոշման N 11.1. հավելվածով նախատեսվող հավելումները՝ դրամական բացարձակ մեծություններով)։ Արդյունքում, կապահովվի Օրենքի պահանջները և միասնական մոտեցում կցուցաբերվի Նախագծի հավելվածով նախատեսվող հավելումների չափերը օբյեկտիվորեն տարբերվող չափերով սահմանելու առումով։ 
Վերոգրյալ դիտարկումների համատեքստում էլ առաջարկվում է վերանայել Նախագծով նախատեսվող կարգավորումները։
	Մասամբ է ընդունվել

«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 3-րդ հոդվածի 1-ին մասի 2-րդ կետի «ա» ենթակետի համաձայն՝ հավելումը նույն ենթակետում նշված պայմաններից որևէ մեկի կամ դրանցից մի քանիսի, այն է՝ ՀՀ աշխատանքային օրենսդրությամբ սահմանված ծանր, վնասակար, առանձնապես ծանր, առանձնապես վնասակար աշխատանքներ կատարելու, բարձրլեռնային վայրերում, արտաժամյա, գիշերային ժամերին, հանգստյան, տոնական օրերին աշխատելու, զինվորական, քրեակատարողական և փրկարար ծառայության, առանձնակի ռիսկայնության, ինչպես նաև հատուկ մասնագիտացման առանձնահատկություններով պայմանավորված` պաշտոնային դրույքաչափի նկատմամբ հաշվարկվող տոկոսային ավելացում կամ պաշտոնային դրույքաչափին դրամական բացարձակ մեծությամբ սահմանվող ավելացում է։
Նշված իրավանորմերի վերլուծույթյունից ակնհայտ է, որ հավելումը՝ որպես լրացուցիչ աշխատավարձ, հանդիսանում է աշխատավարձի փոփոխական մաս, հաշվարկվում է պաշտոնային դրույքաչափի նկատմամբ և, ինչպես գործող որոշման հավելվածի, այնպես էլ Նախագծով առաջարկվող հավելվածի իրավակարգավորումների պարագայում  պաշտոնային դրույքաչափին դրամական բացարձակ մեծությամբ սահմանվող ավելացում է, այլ ոչ՝ պաշտոնային դրույքաչափի նկատմամբ հաշվարկվող տոկոսային ավելացում։
Հետևաբար, Նախագծի հավելվածով հավելումների վճարման կարգ սահմանելու անհրաժեշտությունը բացակայում է (նույն հիմնավորմամբ նման կարգ բացակայում է նաև գործող որոշմամբ)։
Միաժամանակ, տարաբնույթ ընկալումներից խուսափելու և բավարար հստակության անհրաժեշտությունից ելնելով Նախագծով նոր խմբագրությամբ շարադրվող հավելվածի վերնագիրը վերախմբագրվել է, ինչպես նաև Նախագծով նախատեսվում է փոփոխություն կատարել նաև գործող որոշման 1-ին կետի 12-րդ ենթակետում։  


	6․ ՀՀ ֆինանսների նախարարություն
	09.04.2022թ.

	
	N 01/8-5/6141-2022

	Նախագծով նախատեսվում է ՀՀ կառավարության 2014 թվականի հուլիսի 3-ի N 712-Ն որոշման N 11.1 հավելվածում, որով սահմանվում է փրկարար ծառայության փրկարարական ծառայողների առանձնահատուկ պայմանների համար տրվող հավելումների հաշվարկման մեծությունների չափերն ըստ պաշտոնների դասակարգման խմբերի, կատարել փոփոխություններ, մասնավորապես՝ սահմանել որոշ պաշտոնային խմբեր և դրանց համապատասխան հավելման չափ: Համաձայն Նախագծին կից ներկայացված հիմնավորման՝ փոփոխությունների կատարման անհրաժեշտությունը պայմանավորված է փրկարար ծառայության պաշտոնների անվանցանկերի փոփոխությամբ, որը չի հանգեցնի ՀՀ պետական բյուջերից լրացուցիչ ծախսերի հատկացման անհրաժեշտության:
Այդ կապակցությամբ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել փրկարար ծառայության պաշտոնների անվանացանկերի փոփոխության իրավական հիմքերի, ինչպես նաև նոր պաշտոնային խմբերում սահմանվող հավելումների չափերի հաշվարկման համար կիրառված սկզբունքների վերաբերյալ տեղեկատվության առկայության պարագայում: 
	Ընդունվել է 
«Փրկարար ծառայության մասին» օրենքի համաձայն՝ փրկարար ծառայության պաշտոնների խմբերում պաշտոնների դասակարգումն իրականացվում է փրկարար ծառայության պաշտոնների անվանացանկով, որը հաստատում և (կամ) փոփոխում է համապատասխան նախարարը։ Այսինքն, օրենսդիրը փրկարար ծառայության պաշտոնների խմբերում կոնկրետ պաշտոնների դասակարգման իրավասությունը վերապահում է նախարարին։
Փրկարարական ծառայության կազմակերպման և անցկացման արդյունավետության բարձրացման, ծառայության անցման հետ կապված այլ հարաբերությունների կարգավորման և պետական ծառայության պաշտոն զբաղեցնող անձանց վարձատրության հիմնական սկզբունքների (պետական ծառայության պաշտոններ զբաղեցնող անձանց պարտականություններին, պատասխանատվությանը համապատասխանող հիմնական աշխատավարձի ապահովումը, պետական ծառայության պաշտոններ զբաղեցնող անձանց վարձատրության չափերի հիմնավորված տարբերակման ապահովումը, համարժեք աշխատանքի և փորձառության համար համարժեք վարձատրությունը, ծառայության ընթացքում պետական ծառայողների ավելի բարձր պաշտոններ զբաղեցնելու ձգտման խթանումը) ապահովման անհրաժեշտությունից ելնելով և հիմք ընդունելով օրենքով սահմանված լիազորող նորմը՝ Արտակարգ իրավիճակների նախարարի կողմից հաստատված «Փրկարար ծառայության պաշտոնների անվանացանկ»-ով փրկարար ծառայության պաշտոնների խմբերում պաշտոնների դասակարգման հարցում ցուցաբերվել է նոր մոտեցում։ Միաժամանակ, կատարվել է նաև որոշ պաշտոններ զբաղեցնող ծառայողների պաշտոների խմբերի փոփոխություն՝ համապատասխանեցնելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 8-րդ հավելվածով սահմանված դասակարգման խմբերին կամ հաստիքային պաշտոններին։
Նոր պաշտոնային խմբերում սահմանվող հավելումների չափերը հաշվարկվել են՝ հիմք ընդունելով գործող հավելվածով արդեն իսկ նախատեսված պաշտոնների խմբերի համար սահմանված հավելումների չափերը՝ ըստ համամասնության:

	7. ՀՀ արդարադատության նախարարություն
	10.05.2022թ.

	
	N/27.3/19964-2022

	    1.«Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)  1-ին կետի 1-ին ենթակետում «ենթակետում» բառն անհրաժեշտ է փոխարինել «ենթակետից» բառով:
   2.Նախագծի Հավելվածի 1-ին կետի 3-րդ սյունակում որպես փրկարարական ծառայության կոչում նշվում է «Գեներալական կազմ», որը փրկարարական ծառայության կոչում չի հանդիսանում, ուստի հիշյալ սյունակում նշված կոչման անվանումն անհրաժեշտ է խմբագրել՝ հստակ նշելով գեներալական կազմ համարվող փրկարար ծառայության կոչումների անվանումները:
	Ընդունվել է 
1. Նախագծի  1-ին կետի 1-ին ենթակետում «ենթակետում» բառը փոխարինվել է «ենթակետից» բառով:
2. Նախագծի հավելվածում «Գեներալական կազմ» բառերը փոխարինվել են «Գեներալ-մայոր» բառերով:

	8․ ՀՀ ֆինանսների նախարարություն
	27.07.2022թ.

	
	N01/4-1/13391-2022

	Նախագծերով առաջարկվում է փրկարար ծառայության որոշ պաշտոնային խմբերի համար սահմանել փրկարարական ծառայողների առանձնահատուկ պայմանների համար տրվող հավելումների և փրկարար ծառայողներին տրվող դրամական օգնության նոր չափեր:
Նախագծերի վերաբերյալ դիտողություններ և առաջարկություններ չունենք, նկատի ունենալով, որ Նախագծերին կից ներկայացված հիմնավորման համաձայն՝ Նախագծերի ընդունումը չի հանգեցնի ՀՀ պետական բյուջեից լրացուցիչ միջոցների հատկացման անհրաժեշտության:
	Ընդունվել է ի գիտություն

	9.ՀՀ աշխատանքի և սոցիալական հարցերի նախարարություն
	25.07.2022թ.

	
	N ՄՆ/ԺՍ-1-3/19316-2022

	Նախագծի հավելվածով նախատեսվող հավելման չափերի հետ կապված անհասկանալի է, թե հաշվարկման ինչ սկզբունք կամ օրինաչափություն է ընտրվել այս կամ այն պաշտոնի դեպքում հավելման չափերի նախատեսման հարցում։ Տվյալ դեպքում, եթե, ենթադրենք, որ հաշվի է առնվել «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 8-րդ հավելվածով յուրաքանչյուր պաշտոնի համար սահմանված պաշտոնային դրույքաչափը և դրանից որոշակի տոկոսաչափերով է հաշվարկվել հավելման չափերը, ապա Նախագծի հավելվածի հավելումները համեմատելով նույն պաշտոնների համար Օրենքի 8-րդ հավելվածով սահմանված պաշտոնային դրույքաչափերի հետ կարող ենք տեսնել, որ ընտրված չէ կոնկրետ որևէ միասնական տոկոսաչափ։ Մեկ այլ ուսումնասիրությամբ, եթե դիտարկենք Օրենքի 8-րդ հավելվածով սահմանված պաշտոնների դասակարգման աղյուսակով յուրաքանչյուր ավելի բարձր ենթախմբի պաշտոնի համար յուրքանչյուր հաջորդ պաշտոնին անցման դեպքում աշխատավարձի հաշվարկների գործակիցների միջև տարբերության օրինաչափությունը (օրինակ, 0.02, 0.04, 0.06 մինչև 0.22 միավորով ավելի), ապա Նախագծի հավելումների մասով նման օրինաչափություն ևս սահմանված չէ։ 
Միաժամանակ, հարկ է նշել, որ Որոշման գործող կարգավորումներով ևս որևէ կարգ սահմանված չէ հավելումների չափերի հաշվարկման առումով, մինչդեռ այս մասով պահանջ սահմանված է Օրենքի 16-րդ հոդվածի 5-րդ մասի կարգավորմամբ, համաձայն որի՝ զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում, ծառայության առանձնահատկություններով պայմանավորված, տրվում են հավելումներ, որոնց վճարման դեպքերը, չափերը և կարգը սահմանում է ՀՀ կառավարությունը:
Ընդ որում, էական նշանակություն ունի նաև այն, որ Որոշման նախաբանի համաձայն՝ Որոշումն ընդունվել է «Զինվորական ծառայության և զինծառայողի կարգավիճակի մասին» օրենքի 61-րդ հոդվածի 18-րդ մասի և Օրենքի 16-րդ հոդվածի 5-րդ մասի պահանջներին համապատասխան։
Հարկ է նշել նաև, որ Օրենքի 3-րդ հոդվածի 1-ին մասի 1-ին կետի և 2-րդ կետի «ա» և «բ» ենթակետերի համաձայն՝ 
· հիմնական աշխատավարձը (այսուհետ նաև` պաշտոնային դրույքաչափ)` նույն հոդվածի 1-ին մասի 4-րդ կետով նախատեսված բազային աշխատավարձի և նույն մասի 5-րդ կետով նախատեսված գործակցի արտադրյալն է,
· լրացուցիչ աշխատավարձն աշխատավարձի փոփոխական մաս է, որը հաշվարկվում է պաշտոնային դրույքաչափի նկատմամբ, և որի վճարումը պայմանավորված է նույն կետի «ա» և «բ» ենթակետերում թվարկված որևէ պայմանի և (կամ) պայմանների առկայությամբ։
Նշված «ա.» ենթակետի համաձայն՝ հավելումը նույն ենթակետում նշված պայմաններից որևէ մեկի կամ դրանցից մի քանիսի, այն է՝ ՀՀ աշխատանքային օրենսդրությամբ սահմանված ծանր, վնասակար, առանձնապես ծանր, առանձնապես վնասակար աշխատանքներ կատարելու, բարձրլեռնային վայրերում, արտաժամյա, գիշերային ժամերին, հանգստյան, տոնական օրերին աշխատելու, զինվորական, քրեակատարողական և փրկարար ծառայության, առանձնակի ռիսկայնության, ինչպես նաև հատուկ մասնագիտացման առանձնահատկություններով պայմանավորված` պաշտոնային դրույքաչափի նկատմամբ հաշվարկվող տոկոսային ավելացում կամ պաշտոնային դրույքաչափին դրամական բացարձակ մեծությամբ սահմանվող ավելացումն է։
Նշվածով պայմանավորված՝ առաջարկվում է Նախագծի հավելվածով սահմանել հավելումների վճարման կարգը, և հիմք ընդունելով այն, որ արդեն իսկ ընտրված է հավելումը՝ պաշտոնային դրույքաչափին դրամական բացարձակ մեծությամբ սահմանելու ձևաչափը, ապա առաջարկվում է մշակել որոշակի օրինաչափություն կամ միասնական մոտեցում, որին համապատասխան նոր կսահմանվեն Որոշման N 11.1. հավելվածով նախատեսվող հավելումները՝ դրամական բացարձակ մեծություններով։ 
Արդյունքում, կապահովվի Օրենքի պահանջները և միասնական մոտեցում կցուցաբերվի Նախագծի հավելվածով նախատեսվող հավելումների չափերը օբյեկտիվորեն տարբերվող չափերով սահմանելու առումով։ 
Վերը նշված դիտարկումն, ընդհանուր առմամբ, ներկայացվել էր նաև ՀՀ աշխատանքի և սոցիալական հարցերի նախարարության 11.04.2022 N ՄՆ/ԺՍ-1-3/9589-2022 գրությամբ, սակայն նախագծի լրամշակման ժամանակ այս մասով փոփոխություն չի կատարվել, իսկ ամփոփաթերթում նշված դիտարկումը չընդունելու մասով, ըստ էության, հիմնավոր եզրահանգում ներկայացված չէ։ Ավելին, նախագծի լրամշակման ժամանակ լրացված՝ Որոշման 1-ին կետի 12-րդ ենթակետում նախատեսվող փոփոխությունը ևս չի լուծում վերը նշված խնդիրը։ Հետևաբար, կրկին ներկայացնում ենք վերը նշված դիտարկումը։
	Ընդունվել է մասամբ

Նոր պաշտոնային խմբերում սահմանվող հավելումների չափերը հաշվարկվել են՝ հիմք ընդունելով գործող հավելվածով արդեն իսկ նախատեսված պաշտոնների խմբերի համար սահմանված հավելումների չափերը՝ ըստ համամասնության: 
Միաժամանակ հարկ է նշել, որ սույն նախագծով նախատեսվում է կատարել փոփոխություններ այն հիմնական իրավական ակտում, որի դրույթները տարածվում են ոչ միայն Փրկարար ծառայության ծառայողների վրա, այլև զինված ուժերի, ազգային անվտանգության մարմինների, ոստիկանության, քրեակատարողական ծառայության ծառայողների վրա, ուստի Արտակարգ իրավիճակների նախարարությունը չի հանդիսանում այն ոլորտային մարմինը, որն իրավասու է մշակելու և ներկայացնելու ՀՀ կառավարության որոշման նախագիծ՝ հավելումների վճարման դեպքերի, չափերի վերաբերյալ:


	10. Վարչապետի աշխատակազմի քաղաքացիական ծառայության գրասենյակ
	22.07.2022թ.

	
	N /46.3/24092-2022

	«Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) հիմնավորման համաձայն Կառավարության 2014 թվականի հուլիսի 3-ի N 712-Ն որոշման (այսուհետ՝ Որոշում) N 11.1-ին հավելվածում, որով սահմանվում են փրկարարական ծառայողների առանձնահատուկ պայմանների համար տրվող հավելումների հաշվարկման մեծությունները, ընդգրկված են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այուհետ՝ նաև Օրենք) 8-րդ հավելվածով սահմանված 67 պաշտոնների դասակարգման խմբերից միայն 18 խմբեր, ինչի արդյունքում անվանացանկով որոշ պաշտոնների խմբերի փոփոխությամբ պայմանավորված առաջանում են թերի կարգավորումներ և օրենսդրական հակասություններ: Ուստի նախագծով առաջարկվում է Որոշման N 11․1-ին հավելվածում ներառել նաև Օրենքի 8-րդ հավելվածով սահմանված և փրկարար ծառայության պաշտոնների անվանացանկով նախատեսված այն պաշտոնների խմբերը, որոնք բացակայում են Որոշման N 11․1-ին հավելվածում։
Վերը ներկայացված հիմնավորման կապակցությամբ անհրաժեշտ է ևս մեկ անգամ անդրադառնալ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 16-րդ հոդվածի 5-րդ մասով սահմանված կարգավորմանը՝ զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում, ծառայության առանձնահատկություններով պայմանավորված, տրվում են հավելումներ, որոնց վճարման դեպքերը, չափերը և կարգը սահմանում է Հայաստանի Հանրապետության կառավարությունը:
Այսինքն, օրենքի վերը ներկայացված դրույթով արդեն իսկ նախատեսված է հավելումներ վճարել համապատասխան ծառայությունում միայն այն պայմանների համար, որոնք իրենց բնույթով առանձնահատուկ են և ունեն որոշակի ռիսկայնություն: Հակառակ դեպքում օրենքով ուղղակիորեն փրկարար ծառայությունում ծառայության համար ուղղակիորեն կնախատեսեր հավելումներ: Հետևաբար հիմնավորման մեջ նշված այն հանգամանքը, որ Օրենքի 8-րդ հավելվածով սահմանված 67 խմբերից միայն 18-ն են ընդգրկված հավելվածում, որևէ խնդիր չի ներկայացնում: Ավելին, հարկ ենք համարում ևս մեկ անգամ նշել (համապատասխան խնդրին անդրադարձել ենք նաև N 11․1-ին հավելվածի նախագծման փուլում), որ հիշյալ N 11․1-ին հավելվածում «ծառայության առանձնահատուկ պայմանի» նկարագրությունը խիստ ընդհանրական է, որն էլ տարընկալումների տեղիք է տալիս: Դրանով պայմանավորված առաջարկում ենք խնդրի լուծման նպատակով հստակեցնել ծառայության առանձնահատուկ այն պայմանները, որոնք հավելում վճարելու հիմք են հանդիսանում և հավելվածում նախատեսել միայն համապատասխան պաշտոնների խմբերը, ինչպես օրինակ սահմանված է Որոշման N 1 հավելվածում:
Միաժամանակ հարկ է նկատել, որ «Փրկարար ծառայության մասին» օրենքի 13-րդ հոդվածի 1-ին մասով հստակ սահմանված են այն չափանիշները, որոնց հիման վրա պաշտոնները դասակարգվում են, այն է՝ պաշտոն զբաղեցնող անձանց աշխատանքի կազմակերպման և ղեկավարման պատասխանատվություն, որոշումներ կայացնելու լիազորություններ, գործունեության ազդեցություն, շփումներ և ներկայացուցչություն, խնդիրների բարդություն և դրանց լուծման, ինչպես նաև մասնագիտական գիտելիքների և կոմպետենցիաների տեսանկյունից ներկայացվող պահանջներ: Ուստի գտնում ենք, որ վերը հիշատակված պայմանների հիման վրա պաշտոնների դասակարգման արդյունքում պաշտոնների խմբերի հաճախակի փոփոխություններ չեն կարող լինել:
Հայտնում ենք նաև, որ Նախագծի 1-ին կետի 1-ին ենթակետով առաջարկվող փոփոխության կարիքը ևս բացակայում է։
	Ընդունվել է մասամբ
«Հայաստանի Հանրապետության կառավարության 2014 թվականի հուլիսի 3-ի N 712-Ն որոշման N 11․1-ին հավելվածում ընդգրկված են ոչ բոլոր պաշտոնների խմբերը, մասնավորապես՝ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 8-րդ հավելվածով սահմանված թվով 67 պաշտոնների դասակարգման խմբերից Որոշման N 11․1-ին հավելվածով սահմանվում են միայն թվով 18 խմբեր, ինչի արդյունքում նախարարի կողմից հաստատվող պաշտոնների անվանացանկով որոշ պաշտոնների խմբերի փոփոխությամբ պայմանավորված առաջանում են թերի կարգավորումներ և օրենսդրական հակասություններ, մասնավորապես՝ որոշ պաշտոններ զբաղեցնող ծառայողների հնարավոր չէ վճարել հավելումներ: Անհրաժեշտ է Որոշման N 11․1-ին հավելվածում ներառել նաև «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 8-րդ հավելվածով սահմանված և «Փրկարար ծառայության պաշտոնների անվանացանկ»-ով նախատեսված այն պաշտոնների խմբերը, որոնք բացակայում են Որոշման N 11․1-ին հավելվածում՝ համապատասխան պաշտոններ զբաղեցնող փրկարար ծառայողների հավելումների վճարումն ապահովելու համար։ 
Միաժամանակ հարկ է նշել, որ սույն նախագծի ընդունմամբ Փրկարար ծառայության անվանացանկի յուրաքանչյուր պաշտոնի խմբի փոփոխության պարագայում կբացառվի Կառավարության 2014 թվականի հուլիսի 3-ի N 712-Ն որոշման մեջ փոփոխություն կատարելու անհրաժեշտությունը, ուստի նախագծով ներկայացվում են բոլոր 67 խմբերը: Թեև նախատեսվում է 67 խմբերի ներառում, սակայն չի նշանակում, որ բոլոր խմբերը պետք է հավելումներ ստանան, ընդհակառակը՝ հավելումները պետք է ստանան միայն կոնկրետ դեպքերում առանձնահատուկ պայմաններում ծառայություն իրականացնողները: 
Բացի այդ, անհրաժեշտ է նշել, որ գործող 18 խմբերից զատ, նախագծով առաջարկվող բոլոր խմբերի համար հավելավճարը, այդ թվում՝ չհամալրված հաստիքների խմբերի համար, չի առաջացնում լրացուցիչ ֆինանսական բեռ ՀՀ պետական բյուջեի վրա:


	11. ՀՀ պաշտպանության նախարարություն
	25.07.2022թ.

	
	N ՊՆ/01/3564-2022

	Դիտողություններ և առաջարկություններ չունի:
	

	12. ՀՀ ոստիկանություն
	18.07.2022թ.

	
	N 1/21/62622-22

	Առարկություններ և առաջարկություններ չունի:
	

	13. ՀՀ Ազգային անվտանգության ծառայություն
	20.07.2022թ.

	
	N 25/289

	Դիտողություններ և առաջարկություններ չունի:
	

	14. ՀՀ արդարադատության նախարարություն
	25.08.2022թ.

	
	N //37224-2022

	Առարկություններ չունի:
	

	15. Վարչապետի աշխատակազմի քաղաքացիական ծառայության գրասենյակ
	18.10.2022թ.

	
	/46.3/34310-2022

	«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի «Զինվորական ծառայության պաշտոն զբաղեցնողների, քրեակատարողական և փրկարար ծառայության ծառայողների վարձատրությունը (դրամական ապահովությունը)» վերտառությամբ 16-րդ հոդվածի 5-րդ մասը սահմանում է, որ զինված ուժերում, ազգային անվտանգության մարմիններում, ոստիկանությունում, քրեակատարողական և փրկարար ծառայություններում, ծառայության առանձնահատկություններով պայմանավորված, տրվում են հավելումներ, որոնց վճարման դեպքերը, չափերը և կարգը սահմանված է Կառավարության 2014 թվականի հուլիսի 3-ի «Զինված ուժերում, ազգային անվտանգության, ոստիկանության մարմիններում, քրեակատարողական և փրկարար ծառայություններում ծառայության առանձնահատկություններով պայմանավորված հավելումների տրամադրման դեպքերը, դրանց վճարման չափերը և կարգը սահմանելու մասին» N 712-Ն որոշմամբ (այսուհետ՝ Որոշում)։
Կառավարության 2019 թվականի սեպտեմբերի 26-ի N 1278-Ն որոշմամբ Որոշումը լրացվել է նոր N 11․1 հավելվածով, որով սահմանվել են նոր հավելումներ։ 
«Փրկարար ծառայության մասին» օրենքում փոփոխություններ և լրացումներ կատարելու մասին» 2020 թվականի հունվարի 21-ի ՀՕ-19-Ն օրենքով (ուժի մեջ է մտել նույն թվականի փետրվարի 22-ին) «Փրկարար ծառայության մասին» օրենքի 13-րդ հոդվածի 3-րդ մասը սահմանվել է հետևյալ խմբագրությամբ․ «(․․․) Փրկարար ծառայության ղեկավարը և տեղակալները համարվում են պետական վարչական պաշտոն զբաղեցնող անձինք, որոնց պաշտոնները չեն ընդգրկվում փրկարար ծառայության պաշտոնների անվանացանկում:»։ 
Վերոգրյալից հետևում է, որ Որոշմամբ փրկարարական ծառայության ծառայողների համար սահմանված հավելումները 2020 թվականի փետրվարի 22-ից չեն կարող տրամադրվել վարչական պաշտոն զբաղեցնող անձանց, ուստի առաջարկում ենք Նախագծի 1-ին կետի 2-րդ ենթակետով նոր խմբագրությամբ շարադրվող Որոշման N 11․1 հավելվածից հանել աղյուսակի առաջին և երկրորդ տողերը։
Նույն հիմնավորմամբ առաջարկում ենք համապատասխան փոփոխություններ նախատեսել Հայաստանի Հանրապետության կառավարության 2014 թվականի սեպտեմբերի 25-ի N1119-Ն որոշման մեջ փոփոխություններ կատարելու մասին Կառավարության որոշման նախագծում։
	Ընդունվել է
Նախագիծը լրամշակվել է և Նախագծի 1-ին կետի 2-րդ ենթակետով նոր խմբագրությամբ շարադրվող Որոշման N 11․1 հավելվածից հանվել է աղյուսակի առաջին և երկրորդ տողերը։



	16. Վարչապետի աշխատակազմ
	22.11.2022թ.

	
	02/11.8/38377-2022

	Պետաիրավական վարչություն
Ներկայացված նախագիծը մեծամասամբ հիմնավորվում է նրանով, որ Արտակարգ իրավիճակների նախարարի համապատասխան հրամանով կատարվել է հաստիքային փոփոխություն, որ փրկարար ծառայողների առանձնահատուկ պայմանների համար տրվող հավելումների վերաբերյալ հավելվածում ընդգրկվում են ոչ բոլոր պաշտոնների խմբերը, ինչի արդյունքում որոշ պաշտոններ զբաղեցնող ծառայողներին հնարավոր չէ վճարել հավելումներ: 
Մինչդեռ, հարկ է նշել, որ Կառավարության գործունեության միջոցառումների ծրագրին համապատասխան արդեն իսկ վերջնականացման փուլում է գտնվում Ներքին գործերի նախարարության ստեղծմանն առնչվող օրենսդրական փաթեթը, որով նախատեսվում է Փրկարար ծառայությունը վերափոխել որպես այդ նախարարությանը ենթակա պետական կառավարման համակարգի մարմին: Ըստ այդմ՝ վերջինիս ներքին կառուցվածքի վերջնական պատկերը կամբողջացվի այդ փաթեթի և դրանից ածանցվող ակտերի շրջանակներում: Նշվածի համատեքստում լրացուցիչ հիմնավորման կարիք ունի այս փուլում նախագծի ներկայացումը՝ հատկապես, որ նախագծային կարգավորումների հիմք հանդիսացող փոփոխությունները կատարվել են դեռևս 2021 թվականին:
	Ընդունվել է մասամբ
Ներքին գործերի նախարարության ստեղծմանն առնչվող օրենսդրական փաթեթը վերջնականացման փուլում է, որի արդյունքում նախատեսվում է Փրկարար ծառայությունը ներառել որպես այդ նախարարությանը ենթակա մարմին: Հարկ է նշել, որ ծառայությունը և փրկարարական ծառայողները ներկայիս կարգավիճակով գործելու են ՆԳՆ կազմում և այս հարցը ոչ թե կառավարման համակարգի, այլ ծառայողների սոցիալական ապահովության հարց է, որը կապ չունի քննարկվող ՆԳՆ ստեղծման փաթեթի հետ: ՈՒստի սույն նախագծով առաջարկվող փոփոխություններն արդիական են այն առումով, որ ծառայության ճիշտ աստիճանակարգությունը սահմանելու արդյունքում տեղի է ունեցել ծառայողի իրավական վիճակի վատթարացում և անհրաժեշտ է մինչև ՆԳՆ-ի վերջնական ձևավորումը կատարել նախագծով առաջարկվող համապատասխան փոփոխություններ՝ ներկա անհամապա-տասխանությունները և <<վիճահարույց խնդիրները>> չթողնելով նորաստեղծ և կայացման բազմաթիվ առաջնահերթ խնդիրներ լուծող ՆԳՆ-ին:

	Իրավաբանական վարչություն
Որոշման 2-րդ մասի համաձայն՝ նախագծի կարգավորումները տարածվելու են 2021 թվականի հուլիսի 1-ից հետո ծագած հարաբերությունների վրա, այն հիմնավորմամբ, որ հաստիքային փոփոխությունները կատարվել են ԱԻ նախարարի 2021 թվականի հուլիսի 1-ի N 814-Լ հրամանով: Մինչդեռ, «Նորմատիվ իրավական ակտերի մասին» օրենքի 28-րդ հոդվածի 1-ին մասի համաձայն՝ նորմատիվ իրավական ակտի գործողությունը որպես կանոն տարածվում է դրա ուժի մեջ մտնելուց հետո գործող հարաբերությունների վրա: Միևնույն ժամանակ, անհասկանալի է՝ քննարկվող ժամանակահատվածում հավելումներ վճարվել են արդյոք, թե ոչ: Եթե այո, ապա հավելումների հաշվարկման ինչ մեծություններ են հիմք ընդունվել և ինչ ընթացակարգով է կատարվել հավելումների հաշվարկն այն պայմաններում, երբ առաջարկվող կարգավորումների համար հիմք հանդիսացող փոփոխությունները կատարվել են դեռևս 2021 թվականի հուլիսի 1-ին: Ասվածի համատեքստում, նախագծի առաջարկվող դրույթներին հետադարձ ուժ տալու մասով կարգավորումն ունի լրացուցիչ պարզաբանման անհրաժեշտություն: 
	        Ընդունվել է մասամբ
ԱԻ նախարարի 2021 թվականաի հուլիսի 1-ի N 814-L hրամանով կատարվել են հաստիքային փոփոխու-թյուններ, ինչի արդյունքում պաշտոնների խմբերի դասակարգումները հավասարեցվել են հաստիքով նախատեսված կոչումների խմբերին, նպատակը եղել  է պաշտոնների ուղղահայաց դասակարգումը՝ ըստ աստիճանակարգության։ Սակայն վերը նշված փոփոխություններով պայմանավորված տեղի է ունեցել անձի իրավական վիճակի վատթարացում,   
և այս համատեքստում անհրաժեշտություն է առաջացել Նախագծին տալ հետադարձ ուժ՝ կիրառելով Սահմանադրության 73-րդ հոդվածի 2-րդ մասի իրավանորմը: 2021 թվականի հուլիսի 1-ից ներառյալ, 5, 38, 36, 32, 30 պաշտոնային խմբերում ներառված ծառայողներին դրամական օգնության չի տրամադրվել՝ ավելացված խմբերում նախատեսված գումար չլինելու պատճառով, սակայն փրկարար ծառայողները շարունակել են իրենց ծառայությունը առանձնահատուկ պայմաններում՝ չստանալով համապատասխան հավելումը։

	Փոխվարչապետ Համբարձում Մաթևոսյանի գրասենյակ
Նախագծի 1-ին կետի 1-ին ենթակետով նախատեսվում է «Որոշման 1-ին կետի 12-րդ ենթակետում հանել «հաշվարկման մեծությունների» բառերը»։
Այս դեպքում անհրաժեշտ է Նախագծով հավելված N11.1-ը նոր խմբագրությամբ շարադրելիս հավելվածի վերնագիրը համապատասխանացնել Որոշման 1-ին կետի 12-րդ ենթակետին և հավելվածի անվանումից նույնպես հանել «հաշվարկման մեծությունների» բառերը։
	Ընդունվել է
Նախագծի հավելվածի վերնագիրը լրամշակվել է:



